[image: image1.jpg]== bdjohm3emb
% nabpnaanb
== |,53nBnbpAm




საქართველოს იუსტიციის სამინისტროს 2022 წლის ბიუჯეტის

3 თვის შესრულების მიმოხილვა

აპრილი, 2022
სახელმწიფო ბიუჯეტის პრიორიტეტები

პრიორიტეტი 2. თავდაცვა, საზოგადოებრივი წესრიგი და უსაფრთხოება

2.4. საერთაშორისო სტანდარტების შესაბამისი პენიტენციური სისტემის ჩამოყალიბება (პროგრამული კოდი 26 02)

2.4.1. პენიტენციური სისტემის მართვა და ბრალდებულთა/მსჯავრდებულთა ყოფითი პირობების გაუმჯობესება (პროგრამული კოდი 26 02 01)
2.4.2. ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა (პროგრამული კოდი 26 02 02)

2.4.3. პენიტენციური სისტემის ინფრასტრუქტურის გაუმჯობესება (პროგრამული კოდი      26 02 03)

2.20. დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია (პროგრამული კოდი 26 06)

პრიორიტეტი 4. განათლება, მეცნიერება და პროფესიული მომზადება
4.17. საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება (პროგრამული კოდი 26 04)

პრიორიტეტი 6. ინსტიტუციური განვითარება და ქვეყნის ინტერესების სამართლებრივი მხარდაჭერა

6.2. სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება (პროგრამული კოდი 26 01)
6.3 მიწის რეგისტრაციის ხელშეწყობა და საჯარო რეესტრის მომსახურებათა განვითარება/ხელმისაწვდომობა (პროგრამული კოდი 26 08)

6.6. მიწის ბაზრის განვითარება (WB) (პროგრამული კოდი 26 09)

6.11. ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა (პროგრამული კოდი 26 03)
6.12. იუსტიციის სახლის მომსახურებათა განვითარება და ხელმისაწვდომობა (პროგრამული კოდი 26 07)

6.13. ელექტრონული მმართველობის განვითარება (პროგრამული კოდი 26 05)
სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა  (პროგრამული კოდი 26 10)
ნორმატიული აქტების სისტემატიზაცია და მთარგმნელობითი ცენტრის განვითარება (პროგრამული კოდი 26 11)
პრიორიტეტი  11. სასამართლო სისტემა
სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა (პროგრამული კოდი 26 12)

პრიორიტეტი 2. თავდაცვა, საზოგადოებრივი წესრიგი და უსაფრთხოება

2.4. საერთაშორისო სტანდარტების შესაბამისი პენიტენციური სისტემის ჩამოყალიბება (პროგრამული კოდი 26 02)

განმახორციელებელი  − სპეციალური პენიტენციური სამსახური

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით

	 26 02
	პროგრამა – საერთაშორისო სტანდარტების შესაბამისი პენიტენციური სისტემის ჩამოყალიბება
	193,130.0
	191,930.0
	29,254.5
	15.2%


	26 02 01
	ქვეპროგრამა – პენიტენციური სისტემის მართვა და ბრალდებულთა/ მსჯავრდებულთა ყოფითი პირობების გაუმჯობესება
	146,130.0
	145,815.0
	27,520.4
	18.9%

	26 02 02
	ქვეპროგრამა – ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა
	7,000.0
	7,000.0
	1,515.8
	21.7%

	26 02 03
	ქვეპროგრამა – პენიტენციური სისტემის ინფრასტრუქტურის გაუმჯობესება
	40,000.0
	39,115.0
	218.3
	0.6%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პენიტენციური სისტემის სრულყოფისათვის და საერთაშორისო სტანდარტებთან მიახლოების მიზნით გაგრძელდა ურთიერთობა სხვადასხვა სახელმწიფო და არასამთავრობო ორგანიზაციასთან.
2.4.1. პენიტენციური სისტემის მართვა და ბრალდებულთა/მსჯავრდებულთა ყოფითი პირობების გაუმჯობესება (პროგრამული კოდი 26 02 01)

განმახორციელებელი  − სპეციალური პენიტენციური სამსახური

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პენიტენციურ სისტემაში ბრალდებულთა/მსჯავრდებულთა რესოციალიზაცია-რეაბილიტაციის მიზნით  შემთხვევის მართვის მეთოდოლოგიით მუშაობა მიმდინარეობს 525 ბენეფიციართან;

· პენიტენციურ სისტემაში შენარჩუნებულია საქართველოს კანონმდებლობით გათვალისწინებული კვებითი მომსახურება ბრალდებულთა/მსჯავრდებულთა და იმ სავალდებულო სამხედრო მოსამსახურეთა და პენიტენციურის სისტემის თანამშრომელთა 100%-თვის, რომელთაც ეკუთვნით სასურსათო უზრუნველყოფა;

· პენიტენციურ სისტემაში თანამშრომელთა სოციალური დაცულობის გაუმჯობესების მიზნით შენარჩუნებულია სამედიცინო დაზღვევით უზრუნველყოფა სისტემის იმ თანამშრომელთა და სავალდებულო სამხედრო მოსამსახურეთა 100%-თვის, რომელთაც ეკუთვნით კანონის გათვალისწინებით;

· ახალი კორონავირუსის (COVID-19) მასობრივი გავრცელების პრევენციის მიზნით პენიტენციურმა სამსახურმა შეიძინა ერთჯერადი პირბადეები, ერთჯერადი ხალათები, ერთჯერადი ქუდები, სამედიცინო ხელთათმანები და დეზობარიერების სადეზინფექციო ხალიჩები.

2.4.2. ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა (26 02 02)

განმახორციელებელი  − სპეციალური პენიტენციური სამსახური
საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· მიმდინარეობდა პენიტენციურ დაწესებულებათა სამედიცინო პუნქტების/ნაწილების მომარაგება მედიკამენტებით, სამედიცინო დანიშნულების საგნებით, ლაბორატორიული საგნებითა და რეაქტივებით;

· ანტიტუბერკულოზური მკურნალობის საჭიროების მქონე პირთა გამოვლენის მიზნით ჩატარდა  9 479 სკრინინგი;

· „DOTS“ და „DOTS+“ მკურნალობის პროგრამაში ჩაერთო 4 ახალი პაციენტი;

· აივ-ინფექცია/შიდსის გამოვლენის მიზნით, ჩატარდა 4 664 სკრინინგი, დიაგნოსტიკასა და მკურნალობაზე ხელმისაწვდომობა უნივერსალურია. აივ-ინფექცია/შიდსის ანტირეტროვირუსული მკურნალობის პროგრამაში 4 ახალი პაციენტი ჩაერთო;

· C ჰეპატიტის მართვის სახელმწიფო პროგრამის ფარგლებში ბრალდებულებს/მსჯავრდებულებს ჩაუტარდათ 4 702 სკრინინგი. მკურნალობაში ჩაერთო 51 პირი;

· სხვადასხვა პროფილის მოწვეული ექიმ-სპეციალისტების მიერ  ბრალდებულებს/მსჯავრდებულებს გაეწიათ 8 572 კონსულტაცია;
· ბრალდებულებმა/მსჯავრდებულებმა 1 038-ჯერ ისარგებლეს სპეციალიზებული სამედიცინო მომსახურებით სამოქალაქო სექტორის კლინიკებში. პენიტენციური სისტემის სამკურნალო დაწესებულებებში, ჯამში, განხორციელდა 417 რეფერალი.
2.4.3. პენიტენციური სისტემის ინფრასტრუქტურის გაუმჯობესება (პროგრამული კოდი 26 02 03)

განმახორციელებელი  − სპეციალური პენიტენციური სამსახური
საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა
პენიტენციურ სისტემაში არსებული ინფრასტრუქტურის სრულყოფისა და საერთაშორისო სტანდარტებთან შესაბამისი დაწესებულებების შექმნის მიზნით მიმდინარეობდა:
· დაბა ლაითურის პენიტენციური დაწესებულების რეკონსტრუქცია-რეაბილიტაციის სამუშაოები;

· დაბა ლაითურში მშენებარე პენიტენციური დაწესებულების ტერიტორიაზე სატრანსფორმატორო ჯიხურების და ტრანსფორმატორების მოწყობის სამუშაოები;

· ერთი დაწესებულების ტერიტორიაზე 27 სასეირნო სივრცის მოწყობის სამშენებლო სამუშაოების შესყიდვა;

· 7 ერთეული მსუბუქი, 21 ერთეული მაღალი გამავლობის მსუბუქი და 1 სატვირთო ავტომობილის შესყიდვა;

· ვიდეო-სამეთვალყურეო აპარატურის შესყიდვა.

2.20. დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია (პროგრამული კოდი 26 06)

პროგრამის განმახორციელებელი  − სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტო“

	პროგრამუ ლი კოდი
	დასახელება
	წლიური სახელმწიფო ბიუჯეტით დამტკიცებუ ლი მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტე ბულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 06
	დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია
	8,271.8
	8,271.8
	1,896.4
	22.9%
	426.7


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

2022 წლის I კვარტლის მონაცემებით, სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ მიერ მსჯავრდებულთა და ყოფილ პატიმართა რეაბილიტაციისა და რესოციალიზაციის მიმართულებით განხორციელდა შემდეგი აქტივობები:

· სააგენტომ მონაწილეობა მიიღო საერთაშორისო ორგანიზაციის „ციხის საერთაშორისო რეფორმა“ (PRI)  კვლევაში „პანდემიის ზეგავლენა პრობაციის სისტემაზე“; 

· მიმდინარეობდა კანონთან კონფლიქტში მყოფი არასრულწლოვნების რისკისა და საჭიროებების შეფასების ფორმების პილოტირება.
ყოფილ პატიმართა რესოციალიზაცია-რეაბილიტაციის პროგრამის ფარგლებში იურისტის  კონსულტაციით ისარგებლა 4-მა ბენეფიციარმა, სოციალური მუშაკის კონსულტაციით – 7-მა ბენეფიციარმა, ხოლო ფსიქოლოგის კონკულტაციით − 7-მა ბენეფიციარმა. ამასთან, სოციალური მუშაკის მხარდაჭერით სამედიცინო მომსახურებით ისარგებლა 3-მა ბენეფიციარმა, ინგლისური ენის შემსწავლელ კურსში ჩაერთო  2 ბენეფიციარი, მცირე ბიზნესის განვითარების ტრენინგი გაიარა 1-მა ბენეფიციარმა.
არასრულწლოვანთა რეფერირების მიმართულებით 2022 წლის პირველი კვარტლის მდგომარეობით, არასრულწლოვანთა რეფერირების ცენტრის მიერ მომზადდა 13 არასრულწლოვნის ინდივიდუალური შეფასების ანგარიში; 7 არასრულწლოვანთან გაგრძელდა ხელშეკრულების ვადა.

საანგარიშო პერიოდში არასრულწლოვანთა რეფერირების ცენტრი აქტიურად თანამშრომლობდა  სხვადასხვა უწყებასთან არასრულწლოვანი ბენეფიციარების საგანმანათლებლო, მატერიალური და ჯანმრთელობის საკითხებთან დაკავშირებული საჭიროებების დაკმაყოფილების მიზნით; მათ შორის:

· თბილისის სახელმწიფო უნივერსიტეტის იურიდიული ფაკულტეტის ორგანიზებულ სესიებში  სამართლებრივი ცნობიერების ამაღლების კუთხით ჩაერთო 6 ბენეფიციარი;

· არასამთავრობო და საერთაშორისო ორგანიზაციებთან თანამშრომლობით, გაერო-ს ბავშვთა ფონდისა და ევროკავშირის პარტნიორობით, დაიწყო პროექტი „ბავშვთა დაცვის სისტემებისა და მომსახურებების გაძლიერება საქართველოში“, რომლის ფარგლებშიც არასრულწლოვანთა რეფერირების ცენტრი მხარდაჭერას მიიღებს პრიორიტეტულად საჭირო სხვადასხვა მიმართულებაში. ცენტრი აქტიურად თანამშრომლობს დონორ ორგანიზაციებთან. 

განრიდებისა და მედიაციის მიმართულებით სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტო“ მოემსახურა 236 პირს, რომელთაგან 159-ის მიმართ გამოყენებულ იქნა მედიაციის კომპონენტი და შედგა მედიაციის 122  კონფერენცია. ამავე პერიოდში განრიდების პროცესი დაიწყო 287 პირის მიმართ.

2022 წლის პირველ კვარტალში მიმდინარეობდა დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს სპეციალისტთა მხარდაჭერის მიზნით შექმნილი ელექტრონული პლატფორმა RSDsupport (შიდა გამოყენებისათვის). 

საანგარიშო პერიოდში საზოგადოებისათვის სასარგებლო შრომით დასაქმდა 686 ბენეფიციარი. თბილისისა და რეგიონების პრობაციის ბიუროში შედგა 1 150 ვიდეოპაემანი.
პრიორიტეტი 4. განათლება, მეცნიერება და პროფესიული მომზადება

4.17. საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება (პროგრამული კოდი 26 04)

პროგრამის განმახორციელებელი − სსიპ  „საქართველოს იუსტიციის სასწავლო ცენტრი“ და სსიპ „მსჯავრდებულთა პროფესიული მომზადებისა და გადამზადების ცენტრი“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 04
	საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება
	2,907.3
	2,907.3
	664.2
	22.8%
	278.7


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სსიპ  „საქართველოს იუსტიციის სასწავლო ცენტრი“

სოციალური უნარების ტრენინგები − საანგარიშო პერიოდში სოციალური მიმართულების ტრენინგების სამსახურის მიერ განხორციელდა 50 განსხვავებული სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 512 წარმომადგენელი. ჩატარებული ტრენინგების შემთხვევაში, მონაწილეთა მიერ დაფიქსირდა 90%-ზე მეტი დადებითი შეფასება, მონაწილეთა 80%-მა გადალახა ტესტირების ბარიერი;

იურიდიული ტრენინგები − საანგარიშო პერიოდში იურიდიული ტრენინგების სამსახურის მიერ განხორციელდა 40 განსხვავებული სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 443 წარმომადგენელი. მონაწილეთა 90%-ზე მეტის მიერ დაფიქსირდა ტრენინგების დადებითი შეფასება; მონაწილეთა 100%-მა გადალახა საგამოცდო ბარიერი/კომპეტენციის ზღვარი;

ფინანსური ტრენინგები − საანგარიშო პერიოდში ფინანსური ტრენინგების სამსახურის მიერ განხორციელდა 16 სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 113 წარმომადგენელი. 
საანგარიშო პერიოდში პროექტების მართვის სამსახურის მიერ განხორციელდა შემდეგი სახის აქტივობები:

1. ესეების კონკურსი თემაზე „სტამბოლის კონვენცია − საუკეთესო სტანდარტი თუ იდეოლოგია − საქართველოს მაგალითი“;
2. ევროკავშირის სამართლის იმიტირებული სასამართლო პროცესი;
ზემოაღნიშნულ პროექტებში ჩართული იყო 148 მონაწილე.

განხორციელდა 3 ღონისძიების ადმინისტრირება (ნარკოვითარების მონიტორინგის ცენტრის შეხვედრა), რომელშიც ჩართული იყო 25 მონაწილე.

საანგარიშო პერიოდში ტესტირების კოორდინაციის სამსახურის სერვისით ისარგებლეს როგორც იუსტიციის სამინისტრომ, ისე მისი მმართველობის სფეროში მოქმედმა უწყებებმა და კერძო თუ საჯარო დაწესებულებებმა.  საერთო ჯამში, ტესტირება გაიარა 813-მა პირმა.

საანგარიშო პერიოდში ტესტის შექმნის სამსახურმა შეასრულა 28 აქტივობა, რისთვისაც შემუშავდა 280 ტესტური დავალება; შემოწმდა და განახლდა 371 ტესტური დავალება; შეფასდა ქართული ენის ტესტირების მონაწილე 45 პირის ნაშრომი; ტესტური დავალებების შექმნასა და შემოწმებაზე, ასევე, აპლიკანტთა წერითი ნაშრომების შეფასებაზე იმუშავა შესაბამისი სფეროს 9 ექსპერტმა. 

საანგარიშო პერიოდში ყვარელში განხორციელდა 8 პროექტი, რომლებშიც მონაწილეობდა 282 პირი.

სსიპ „მსჯავრდებულთა პროფესიული მომზადებისა და გადამზადების ცენტრი“ 

მსჯავრდებულთა დასაქმების მიზნით განხორციელებული აქტივობები:

· საანგარიშო პერიოდში გლდანის №8 პენიტენციურ დაწესებულებაში მიმდინარეობდა სასოფლო-სამეურნეო და დიგიტალიზაციის პროექტები, რომელთა ფარგლებში დასაქმებული იყო 18 მსჯავრდებული;

· №5 ქალთა სპეციალურ პენიტენციურ დაწესებულებაში არსებულ ყვავილების სათბურსა (200 კვ. მეტრი) და სამკაულების დამზადების მიზნით მოწყობილ სივრცეში დასაქმებული იყო 22 მსჯავრდებული;

· გადამზადების ცენტრის მფლობელობაში არსებულ შენობაში მსჯავრდებულთა ხელნაკეთი ნივთების მაღაზიის გახსნის მიზნით მიმდინარეობდა სარემონტო სამუშაოები და ავეჯის დამზადება; 96-მა მსჯავრდებულმა გამოთქვა სურვილი მაღაზიაში ხელნაკეთი ნივთების განთავსებასთნ დაკავშირებით.

მსჯავრდებულთა პროფესიული მომზადება-გადამზადების მიზნით განხორციელებული აქტივობები:

· №8 პენიტენციურ დაწესებულებაში სსიპ „გარემოსდაცვითი ინფორმაციისა და განათლების ცენტრთან“ თანამშრომლობით ჩატარდა აგრარული განათლების კურსები. კურსებს დაესწრო 6 მსჯავრდებული, რომელთაც გადაეცათ სერტიფიკატები; №2 პენიტენციური დაწესებულების 3 მსჯავრდებულს ჩაუტარდა ვეტერინარიის ტრენინგი;
· სსიპ „საქართველოს ინოვაციების და ტექნოლოგიების სააგენტოსთან“  თანამშრომლობით №6 პენიტენციურ დაწესებულებაში მყოფმა 1-მა უვადო მსჯავრდებულმა გაიარა IT მომზადების ზოგადი კურსი;

· №5, №6, №11 პენიტენციურ დაწესებულებებში მიმდინარეობდა მოხალისე მასწავლებლების პროექტი, სადაც ქართული, ინგლისური, იტალიური და რუსული ენების შესწავლის, აგრეთვე, ზოგადი უნარების კურსებში ჩართული იყო  27 მსჯავრდებული;

· სსიპ „დასაქმების ხელშეწყობის სახელმწიფო სააგენტოსთან“ თანამშრომლობით 68 მსჯავრდებულთან შემდგომი პროფესიული კურსების დაგეგმვის მიზნით განხორციელდა პროფესიული ორიენტაციისა და კარიერის დაგეგმვის შეხვედრები;

· საანგარიშო პერიოდში პენიტენციურ დაწესებულებებში არსებულ ბიბლიოთეკებს დაემატა 124 ერთეული წიგნი, 5 690 ერთეული ჟურნალი და 1 700 ერთეული გაზეთი.
პრიორიტეტი 6. ინსტიტუციური განვითარება და ქვეყნის ინტერესების სამართლებრივი მხარდაჭერა

6.2 სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება (პროგრამული კოდი 26 01)

პროგრამის განმახორციელებელი  − საქართველოს იუსტიციის სამინისტროს აპარატი

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებუ ლი მოცულობა
	წლიური სახელმწიფო ბიუჯეტის დაზუსტებული გეგმით გათვალისწინე-ბული მოცულობა
	საანგარიშო პერიოდის საკასო შესრულება 
	საკასო შესრულების % წლიურ დაზუსტე ბულ გეგმასთან მიმართებით

	26 01
	სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება
	49,416.0
	50,668.5
	7,670.9
	15.1%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში მომზადდა „2020 წელს საქართველოში ადამიანის უფლებათა და თავისუფლებათა დაცვის მდგომარეობის შესახებ“  საქართველოს სახალხო დამცველის ანგარიშის თაობაზე საქართველოს პარლამენტის 2021 წლის 12 ივლისის №710-Vრს-Xმპ დადგენილებით საქართველოს იუსტიციის სამინისტროსადმი გაცემული დავალებების  შესრულების  ანგარიში. 

ასევე, მომზადდა მოსაზრებები რიგი საკანონმდებლო ინიციატივებისა და კანონპროექტების შესახებ, კერძოდ:

· საკანონმდებლო ინიციატივა „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ“ საქართველოს კანონში ცვლილებების შეტანის თაობაზე“, საქართველოს ორგანულ კანონში „ადგილობრივი თვითმმართველობის კოდექსი“ ცვლილების შეტანის შესახებ“, „საქართველოს ადმინისტრაციულ საპროცესო კოდექსში ცვლილებების შეტანის შესახებ“, „იურიდიული დახმარების შესახებ“ საქართველოს კანონში ცვლილების შეტანის თაობაზე“, „საქართველოს სისხლის სამართლის კოდექსში ცვლილებების შეტანის შესახებ“ და „უცხოელთა და მოქალაქეობის არმქონე პირთა სამართლებრივი მდგომარეობის შესახებ“ საქართველოს კანონში ცვლილებების შეტანის თაობაზე“ საქართველოს კანონის პროექტები, რომლებითაც იხსნება ძალადობის მსხვერპლისთვის შესაბამისი სერვისებით სარგებლობისთვის დადგენილი ბიუროკრატიული ბარიერები;
· სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ მიერ მომზადებული კანონის პროექტები: „არასრულწლოვანთა მართლმსაჯულების კოდექსში ცვლილებების შეტანის შესახებ“ და „სისხლის სამართლის საპროცესო კოდექსში ცვლილებების შეტანის შესახებ“, რომელიც ეხებოდა განრიდება-მედიაციის ინსტიტუტის პროცესუალურ დახვეწას;

· ციფრული აქტივებით ვაჭრობისა და ციფრული აქტივების ბაზრის რეგულირების, სფეროში შესაბამისი საგადასახადო პოლიტიკის ჭრილში გაანალიზდა უკრაინის კანონის პროექტი „ციფრული აქტივების შესახებ“. ანალიზის ფარგლებში იდენტიფიცირდა კანონის პროექტით მოწესრიგებულ საკითხთა ჩამონათვალი, გაანალიზდა კანონის პროექტის მიუღებლობის შესაძლო მიზეზები, ევროკავშირის კანონმდებლობასთან მისი შესაძლო კონფლიქტი და სამომავლო პერსპექტივები.
ასევე, მომზადდა რამდენიმე ანგარიში, სამოქმედო გეგმა, სამართლებრივი კვლევა/მიმოხილვა/პოზიცია, კერძოდ:

· საქართველოს იუსტიციის სამინისტროს „შეზღუდული შესაძლებლობის მქონე პირთა უფლებების შესახებ“ საქართველოს კანონით გათვალისწინებული 2022 წლის სამოქმედო გეგმა (პროექტი);

· ანგარიში საქართველოს იუსტიციის სამინისტროს კომპეტენციის ფარგლებში არსებულ საკითხებზე პარლამენტის 2021 წლის №710-Vს-Xმპ დადგენილებით მთავრობისთვის გაცემული დავალებების შესრულებაზე;

· საქართველოს სოფლის მეურნეობისა და სოფლის განვითარების 2021-2027 წლების სტრატეგიის 2021-2023 წლების სამოქმედო გეგმის 2021 წლის შესრულების მონიტორინგის ანგარიში;
· სახელმწიფოთა პრაქტიკის კვლევა პენიტენციური სამსახურის მოსამსახურეთა ზღვრულ ასაკთან დაკავშირებით;

· კვლევა საზღვარგარეთის ქვეყნების იუსტიციის სამინისტროების ადმინისტრაციის ფუნქციების, უფლებამოსილებებისა და საქმიანობის შესახებ;

· კვლევები სხვადასხვა სახელმწიფოში დადგენილი საპენსიო ასაკის შესახებ, ასევე, ამავე სახელმწიფოებში მოსამართლეებისთვის საპენსიო ასაკის შესახებ;

· ადამიანით ვაჭრობის (ტრეფიკინგის) წინააღმდეგ ბრძოლის კუთხით 2021-2022 წლებში განხორციელებული საქმიანობების შესახებ ანგარიში (ამერიკის შეერთებული შტატების სახელმწიფო დეპარტამენტისადმი);

· ანგარიში ევროპის საბჭოს პენიტენციური სისტემის 2022 წლის სტატისტიკის (SPACE I WEB-2022) თაობაზე (ევროპის საბჭოსადმი);

· სავიზო რეჟიმის ლიბერალიზაციის სამოქმედო გეგმის შესრულების მე-5 პერიოდული ანგარიში;

· ჩართულობის სახელმწიფო სტრატეგიისა და სამოქმედო გეგმის პროექტები;

· სომხეთისა და აზერბაიჯანის რესპუბლიკების იუსტიციის სამინისტროებთან გასაფორმებელი მემორანდუმები; ასევე, ავსტრიის იუსტიციის ფედერალურ სამინისტროსა და პოლონეთის იუსტიციის სამინისტროსთან ურთიერთთანამშრომლობის მემორანდუმების პროექტები;

· იუსტიციის სფეროში თანამშრომლობის გაღრმავების მიზნით საქართველო-აზერბაიჯანი-სომხეთის სამმხრივი ფორმატი.
საანგარიშო პერიოდში განხორციელდა კანონშემოქმედებითი საქმიანობის ყოველწლიური გეგმით განსაზღვრული და სხვა სახის სამართალშემოქმედებითი საქმიანობა, ასევე, საქართველოს პარლამენტში ინიცირებული ყველა საკანონმდებლო აქტის პროექტის, საქართველოს მთავრობისა და სხვა ცალკეული კანონქვემდებარე ნორმატიული აქტის სამართლებრივი ექსპერტიზა; არსებითი დახმარება გაეწია სპეციალურ პენიტენციურ სამსახურსა და სამინისტროს მმართველობის სფეროში მოქმედ საჯარო სამართლის იურიდიულ პირებს მათ საქმიანობასთან დაკავშირებით ცალკეული საკანონმდებლო აქტის, საქართველოს მთავრობის სამართლებრივი აქტებისა და საქართველოს იუსტიციის მინისტრის ბრძანების პროექტების შესწორების, მათი შინაარსის თაობაზე რეკომენდაციების მიწოდებისა და სამართლებრივი კონსულტაციების სახით. 

საანგარიშო პერიოდში ევროკავშირის სამართლის წყაროებთან დაახლოების მიზნით გაცემულია 14 დასკვნა კანონქვემდებარე ნორმატიული აქტებისა და 3 დასკვნა საკანონმდებლო ნორმატიული აქტების შესახებ.  

საანგარიშო პერიოდში ადამიანის უფლებათა ევროპულ სასამართლოში საქართველოს მთავრობის პოზიციის წარდგენის მიზნით დამუშავდა 26 საქმე (14 საქმეზე გაიგზავნა 15 კომპლექსური დოკუმენტი, ხოლო 11 საქმეზე გაიგზავნება უახლოეს მომავალში). ამასთან, გაიგზავნა მთავრობის პოზიცია გაერო-ს ადამიანის უფლებათა კომიტეტში (“HRC”) – 1 საქმეზე და გაერო-ს ბავშვის უფლებათა კომიტეტში (“CRC”) – 1 საქმეზე. 

2022 წელს ევროპის საბჭოს მინისტრთა კომიტეტმა ზედამხედველობა დაასრულა და დახურა 2 საქმე; კერძოდ: 2022 წლის 9 მარტის რეზოლუციით დაიხურა საქმეები „საყვარელიძე საქართველოს წინააღმდეგ“ (საჩივარი №40394/10, 2020 წლის 6 თებერვლის გადაწყვეტილება) და „ილაშვილი საქართველოს წინააღმდეგ“ (საჩივარი №62866/19, 2020 წლის 29 სექტემბრის განჩინება).

განსაკუთრებით აღსანიშნავია, რომ 2022 წლის 24 მარტს 2008 წლის აგვისტოს ომთან დაკავშირებით ადამიანის უფლებათა ევროპულმა სასამართლომ რუსეთის კოორდინაციით ცხინვალის რეგიონში მცხოვრებთა მიერ საქართველოს წინააღმდეგ წარდგენილ 370 ინდივიდუალურ საჩივარზე („ცხოვრებოვა საქართველოს წინააღმდეგ და 369 სხვა საჩივარი“) განჩინება გამოაქვეყნა და საჩივრები დაუშვებლად გამოაცხადა. ევროპულმა სასამართლომ გაიზიარა ქართული მხარის არგუმენტები, რომ ხსენებული საჩივრები იყო აშკარად დაუსაბუთებელი, ვინაიდან ვერ იქნა წარდგენილი მინიმალური სტანდარტის მტკიცებულებები მომჩივანთა პრეტენზიების გასამყარებლად. 

საანგარიშო პერიოდში მომზადდა რამდენიმე კომპლექსური ანგარიში; კერძოდ: 2021 წლის ანგარიში ადამიანის უფლებათა ევროპული სასამართლოს მიერ საქართველოს მიმართ გამოტანილი გადაწყვეტილებების/განჩინებების აღსრულების შესახებ − დასრულებული საქმეები (მოიცავს დეტალურ ინფორმაციას 2021 წელს 2 გადაწყვეტილების აღსრულების თაობაზე); 2021 წლის ანგარიში ადამიანის უფლებათა ევროპული სასამართლოს მიერ საქართველოს მიმართ გამოტანილი გადაწყვეტილებების/განჩინებების აღსრულების შესახებ − მიმდინარე საქმეები (მოიცავს დეტალურ ინფორმაციას 53 გადაწყვეტილებისა და 24 განჩინების აღსრულების მდგომარეობის თაობაზე) და 2021 წლის ანგარიში გაერთიანებული ერების ორგანიზაციის კომიტეტების მიერ საქართველოს მიმართ მიღებული გადაწყვეტილებების აღსრულების შესახებ (მოიცავს დეტალურ ინფორმაციას 2 აღსასრულებელი გადაწყვეტილების თაობაზე).  
 აქტიურად მიმდინარეობდა თანამშრომლობა სისხლის სამართლის საერთაშორისო სასამართლოსთან (ჰააგის სასამართლო).

საანგარიშო პერიოდში იუსტიციის სამინისტრო უზრუნველყოფდა 9 საარბიტრაჟო დავის ფარგლებში სახელმწიფო წარმომადგენლობას.

საანგარიშო პერიოდში სამართლებრივი ექსპერტიზა ჩაუტარდა შემდეგი ხელშეკრულებების პროექტებსა და საკითხებს:

საერთაშორისო საჯარო სამართლის მიმართულება:

· ინვესტიციების ხელშეწყობის, ორმაგი დაბეგვრის თავიდან აცილების, ეკონომიკური თანამშრომლობის, განათლებისა და მეცნიერების სფეროში თანამშრომლობის, კულტურის სფეროში თანამშრომლობის, ჯანმრთელობის დაცვის სფეროში თანამშრომლობის, თავდაცვის სფეროში თანამშრომლობის, სამხედრო სასწავლო თანამშრომლობის, დანაშაულის წინააღმდეგ ბრძოლის, უსაფრთხოების სამსახურებს შორის თანამშრომლობის, საგანგებო სიტუაციების თავიდან აცილების, მათზე მზადყოფნისა და რეაგირების სფეროში თანამშრომლობის, ტრანზიტისა და ტრანსპორტის სფეროში თანამშრომლობის, საერთაშორისო საავტომობილო მიმოსვლის, საზღვაო სავაჭრო ნაოსნობის სფეროში თანამშრომლობის, ტურიზმის სფეროში თანამშრომლობისა და საჰაერო მიმოსვლის შესახებ საერთაშორისო ხელშეკრულებების სამართლებრივი ექსპერტიზა; 

· საქართველოს მიერ სხვადასხვა საერთაშორისო საფინანსო ინსტიტუტთან (EU, ADB, EBRD, IBRD, AIIB)  გასაფორმებელი სასესხო და საერთაშორისო საგრანტო (მათ შორის, „COVID-19“-ით გამოწვეული კრიზისების მართვასთან დაკავშირებული) შეთანხმებების პროექტების სამართლებრივი ექსპერტიზა. ასევე, აღნიშნულ საფინანსო ინსტიტუტებთან გასაფორმებელი სასესხო შეთანხმებების პროექტებთან დაკავშირებით მოლაპარაკებებში მონაწილეობა; 

· სხვადასხვა საფინანსო ინსტიტუტთან გაფორმებული სასესხო შეთანხმებების იურიდიული დასაბუთების (legal opinion) მომზადება;

· „საქართველოს სამართალდამცავ უწყებებსა და ევროპის კავშირის სამართალდაცვით სფეროში თანამშრომლობის სააგენტოს შორის საიდუმლო ინფორმაციის გაცვლისა და დაცვის შესახებ“ შეთანხმების პროექტის სამართლებრივი ექსპერტიზა;

· „საქართველოს მთავრობასა და გერმანიის ფედერაციული რესპუბლიკის მთავრობას შორის ტქნიკური თანამშრომლობის შესახებ“ ნოტების გაცვლის გზით დასადები შეთანხმების პროექტის სამართლებრივი ექსპერტიზა; „საქართველოსა და თურქეთის რესპუბლიკას შორის თავისუფალი ვაჭრობის შეთანხმების I ოქმის შესწორების შესახებ (მოხსენებული მე-9 მუხლში) ორმხრივ სასოფლო-სამეურნეო შეღავათებთან დაკავშირებით“ საქართველო-თურქეთის ერთობლივი კომიტეტის გადაწყვეტილების პროექტის სამართლებრივი ექსპერტიზა;

· „კიბერდანაშაულის შესახებ“ 2001 წლის 8 ნოემბრის ბუდაპეშტის კონვენციის პირველი დამატებითი ოქმის − „კომპიუტერული სისტემების მეშვეობით ჩადენილი რასისტული და ქსენოფობიური ბუნების ქმედებების კრიმინალიზაციის შესახებ“ და მეორე დამატებით ოქმის − „გაძლიერებული თანამშრომლობისა და ელექტრონული მტკიცებულებების წარდგენის შესახებ“ სამართლებრივი ექსპერტიზა; 

· „საერთაშორისო თანამშრომლობის შეთანხმების შესახებ ევროპის ბირთვული კვლევების ორგანიზაციასა და საქართველოს მთავრობას შორის განათლების, გადამზადების, ტექნოლოგიებისა და ცოდნის გადაცემის დარგებში თანამშრომლობის შესახებ ოქმის“ პროექტის სამართლებრივი ექსპერტიზა.
კერძო სამართლის მიმართულებით:

· საქართველოს მთავრობასა და ინვესტორებს შორის ელექტროსადგურების მშენებლობასთან დაკავშირებით გასაფორმებელი ხელშეკრულებების პროექტების სამართლებრივი ექსპერტიზა;

· საავტომობილო გზების დეპარტამენტის მიერ აღმოსავლეთ-დასავლეთ მაგისტრალის გაუმჯობესების პროექტთან, შიდასახელმწიფოებრივი გზების პროექტებსა და ბათუმის შემოვლითი გზის პროექტთან, ასევე, სხვა სახელმწიფო კომპანიის მიერ საკონსულტაციო მომსახურების გაწევასთან დაკავშირებით გასაფორმებელი „FIDIC“ ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება; 

· სახელმწიფო ქონების პრივატიზებისა და ინვესტიციების განხორციელების (შპს „რგთ“, სს „გრიინ ვეივს“, შპს „ადგილი“, შპს „სამეფო მშენებლობა“, შპს „ასი გრუპ ჯორჯია“, ფიზიკური პირი ჰოსსეინ ხამირიანი) ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება;

· სხვადასხვა სახელმწიფო კომპანიის (შპს „ენგურჰესი“, შპს „მარაბდა-კარწახის რკინიგზა, შპს „საქართველოს გაზის ტრანსპორტირების კომპანია“, შპს „საქართველოს გაერთიანებული წყალმომარაგების კომპანია“) მიერ გასაფორმებელი ხელშეკრულებების პროექტების სამართლებრივი ექსპერტიზა და სამართლებრივი რისკების შეფასება;

· განხორციელდა სამართლებრივი ექსპერტიზა და გაიცა დასკვნა წყალმომარაგებისა და წყალარინების სექტორის რეფორმის პროგრამასთან დაკავშირებით ბიუჯეტის მხარდამჭერი სესხის გამოყოფის შესახებ საფრანგეთის განვითარების სააგენტოსა (AFD) და საქართველოს შორის გასაფორმებელი საკრედიტო შეთანხმების პროექტზე; 

· საქართველოს მთავრობას, სს ელექტროენერგეტიკული სისტემის კომერციულ ოპერატორსა და შპს „GT Power“-ს შორის „2015 წლის 16 ოქტომბერს განხორციელებული ცვლილების თაობაზე შეთანხმებისა“ და, ასევე, „საქართველოს ეკონომიკისა და მდგრადი განვითარების სამინისტროს, საქართველოს ენერგეტიკის სამინისტროსა და შპს „საქართველოს საერთაშორისო ენერგეტიკულ კორპორაციას“ შორის 2015 წლის 23 ოქტომბერს გაფორმებულ შეთანხმებაში ცვლილების შეტანის თაობაზე“ დამატებით შეთანხმების პროექტების სამართლებრივი ექსპერტიზა;

· საქართველოს მთავრობას, შპს „ჰიდროლეას“, სს „ელექტროენერგეტიკული სისტემის კომერციულ ოპერატორს“, სს „საქართველოს სახელმწიფო ელექტროსისტემას“, სს „გაერთიანებული ენერგეტიკული სისტემა საქრუსენერგოსა“ და შპს „ენერგოტრანსს“ შორის „თბილისი ჰესის“ ჰიდროელექტროსადგურის შესახებ 2016 წლის 21 ოქტომბერს დადებული ურთიერთგაგების მემორანდუმის შეწყვეტის თაობაზე შეთანხმების პროექტის სამართლებრივი ექსპერტიზა;

· საქართველოს მთავრობას, შპს „ჰიდროლეას“, შპს „დარჩის“ და სს „ელექტროენერგეტიკული სისტემის კომერციულ ოპერატორს“ შორის „დარჩი-ორმელეთი ჰესის“ შესახებ 2014 წლის 17 თებერვალს გაფორმებულ ხელშეკრულებაში ცვლილების შეტანის თაობაზე შეთანხმების პროექტის სამართლებრივი ექსპერტიზა;

· საქართველოს მთავრობას, სს „სუფსა ენერჯის“, სს „ელექტროენერგეტიკული სისტემის კომერციულ ოპერატორს“, სს „საქართველოს სახელმწიფო ელექტროსისტემას“, სს „გაერთიანებული ენერგეტიკული სისტემა საქრუსენერგოსა“ და შპს „ენერგოტრანსს“ შორის „ბარამიძე ჰესის“ შესახებ 2016 წლის 7 ოქტომბერს დადებული ურთიერთგაგების მემორანდუმის შეწყვეტის თაობაზე შეთანხმების პროექტის სამართლებრივი ექსპერტიზა;

· საქართველოს მთავრობას, შპს „რაჭაენერჯის“, სს „ელექტროენერგეტიკული სისტემის კომერციულ ოპერატორს“, სს „გაერთიანებულ ენერგეტიკულ სისტემა საქრუსენერგოს“, სს „საქართველოს სახელმწიფო ელექტროსისტემასა“ და შპს „ენერგოტრანსს“ შორის „სორგითი 1 ჰესისა“ და „სორგითი 2 ჰესის“ შესახებ 2017 წლის 6 ნოემბერს დადებულ ურთიერთგაგების მემორანდუმების შეწყვეტის თაობაზე შეთანხმების პროექტების სამართლებრივი ექსპერტიზა;

· „საქართველოს გაერთიანებული წყალმომარაგების კომპანიას“ და კონსორციუმ Fichtner Water & Transportation GmbH (Consortium Manager), Fichtner GmbH & Co. KG Consortium Partner)-ს შორის საკონსულტაციო მომსახურების თაობაზე გასაფორმებელი ხელშეკრულების პროექტის სამართლებრივი ექსპერტიზა;

· სსიპ „შემოსავლების სამსახურსა“ და SICPA S.A.-ს შორის „მატერიალური და არამატერიალური ფორმით სავალდებულო მარკირების მომსახურების შესახებ“ გასაფორმებელი ხელშეკრულების პროექტის სამართლებრივი ექსპერტიზა; 

· კულტურის, სპორტისა და ახალგაზრდობის სამინისტროსა და „EUROPALIA International“-ს შორის, ფესტივალის „ევროპალია საქართველოს“ ორგანიზების მიზნით დასადები ხელშეკრულების პროექტის სამმართლებრივი ექსპერტიზა.
საქართველოს სასამართლოებში წარმომადგენლობის მიმართულებით საანგარიშო პერიოდში 41 სასამართლო დავიდან დასრულდა 8 სასამართლო დავა; საქართველოს იუსტიციის სამინისტროს მიერ ზემდგომ ინსტანციებში გასაჩივრდა სასამართლო გადაწყვეტილება/განჩინება 2 საქმეზე. ასევე, 1 დავასთან დაკავშირებით, განხორციელდა წარმომადგენლობა საქართველოს საკონსტიტუციო სასამართლოში. 

მიმდინარეობდა სამართლებრივი ურთიერთდახმარების სფეროში მოქმედი ორმხრივი და მრავალმხრივი საერთაშორისო ხელშეკრულებებით ნაკისრი ვალდებულებების შესრულების კოორდინაცია და უცხო ქვეყნის ფიზიკური/იურიდიული პირებისათვის სამოქალაქო საქმეებზე სამართლებრივი დახმარების აღმოჩენა.

საანგარიშო პერიოდში წარმოებაში იყო ბავშვთა საერთაშორისო გატაცების საკითხთან დაკავშირებით 35 საქმე. შესაბამისად, საანგარიშო პერიოდისათვის საქართველოს იუსტიციის სამინისტრო თანამშრომლობდა შემდეგ სახელმწიფოებთან: საბერძნეთის რესპუბლიკასთან, საფრანგეთის რესპუბლიკასთან, ერაყის რესპუბლიკასთან, უკრაინასთან, ბელარუსის რესპუბლიკასთან, კვიპროსის რესპუბლიკასთან, ისრაელის სახელმწიფოსთან, იტალიის რესპუბლიკასთან, გერმანიის ფედერაციულ რესპუბლიკასთან, დიდი ბრიტანეთისა და ჩრდილოეთ ირლანდის გაერთიანებულ სამეფოსთან, ნიდერლანდების სამეფოსთან, ესპანეთის სამეფოსთან, სომხეთის რესპუბლიკასთან, ყაზახეთის რესპუბლიკასთან და პოლონეთის რესპუბლიკასთან. საანგარიშო პერიოდში მუშაობა დასრულდა 23 საქმეზე.

სისხლის სამართლის სფეროში საერთაშორისო თანამშრომლობის ფარგლებში სასჯელის შემდგომი მოხდის მიზნით განხორციელდა 13 ძებნილი პირის ექსტრადიცია. აქედან 11 ძებნილი პირი გადაეცა უცხო ქვეყანის შესაბამის ორგანოებს საქართველოდან, ხოლო 2 ძებნილი პირი ექსტრადირებულ იქნა საქართველოში.
ადამიანით ვაჭრობის (ტრეფიკინგის) წინააღმდეგ ბრძოლის ფარგლებში მიგრაციის სამთავრობო კომისიას წარედგინა ანგარიში მიგრაციის სტრატეგიის 2021 წლის სამოქმედო გეგმის მე-4 კვარტლისა და სრული 2021 წლის შესრულების თაობაზე; მომზადდა ადამიანით ვაჭრობის (ტრეფიკინგის) წინააღმდეგ ბრძოლის 2021-2022 წლების სამოქმედო გეგმის შესრულების (2021 წლის) ანგარიში.

ადამიანის წამების, არაჰუმანური, სასტიკი ან პატივის და ღირსების შემლახავი მოპყრობის ან დასჯასთან ბრძოლის მიმართულებით მომზადდა ადამიანთა წამების, არაჰუმანური, სასტიკი ან პატივისა და ღირსების შემლახავი მოპყრობის ან დასჯის წინააღმდეგ ბრძოლის 2021-2022 წლების სამოქმედო გეგმის შუალედური (2021 წლის) ანგარიში. 

ნარკომანიასთან ბრძოლის პოლიტიკის დახვეწისა და ნარკოვითარების მონიტორინგის მიზნით EMCDDA-თან თანამშრომლობით მომზადდა ეროვნული ნარკოკანონმდებლობის მოკლე მიმოხილვა და ანალიზი და ინფორმაცია განთავსდა EMCDDA-ს ოფიციალურ გვერდზე; მომზადდა დაწესებულებათა ევროპული კვლევის (EFSQ)  ანგარიში, ითარგმნა ქართულად და გაუზიარდა EMCDDA-ს; მომზადდა კვლევის „ევროპული ვებგამოკითხვა ნარკოტიკებზე“ ანგარიში და საინფორმაციო ცნობარი და გაუზიარდა EMCDDA-ს და მომზადდა მოსაზრებები ნარკოტიკული საშუალება „ბუპრენორფინის“ ოდენობის ცვლილების კანონის პროექტზე; დამუშავდა ნალოქსონის სარეცეპტო სიიდან ამოღების საკითხზე პარლამენტის ჯანდაცვის კომიტეტის მიერ მომზადებული საკანონმდებლო ცვლილების პროექტი.

საერთაშორისო ჰუმანიტარული სამართლის იმპლემენტაციის ფარგლებში განახლდა საერთაშორისო ჰუმანიტარული სამართლის იმპლემენტაციის 2022-2023 წლების სამოქმედო გეგმის პროექტი.

ადამიანის უფლებათა და თავისუფლებათა დაცვის თემატური მიმართულების ფარგლებში განახლდა სამოქალაქო თანასწორობისა და ინტეგრაციის 2021 წლის სამოქმედო გეგმა (იუსტიციის სამინისტროს კომპეტენციის ფარგლებში).

6.3. სსიპ „საჯარო რეესტრის ეროვნული სააგენტოს“ მომსახურებათა განვითარება და ხელმისაწვდომობა (პროგრამული კოდი 26 08)

პროგრამის განმახორციელებელი  − სსიპ „საჯარო რეესტრის ეროვნული სააგენტო“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტე ბულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 08
	საჯარო რეესტრის ეროვნული სააგენტოს მომსახურებათა განვითარება და ხელმისაწვდომობა
	25,000.0
	25,000.0
	10,618.4
	42.5%
	11,236.5


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სისტემური რეგისტრაციის პროექტის „მიწის ნაკვეთებზე უფლებათა სისტემური და სპორადული რეგისტრაციის წესისა და საკადასტრო მონაცემების სრულყოფის შესახებ“ საქართველოს კანონის მიზნებისთვის დასრულებულია მოსამზადებელი სამუშაოები და საინფორმაციო კამპანია გეგმით გათვალისწინებულ ყველა გეოგრაფიულ არეალზე, კერძოდ, 14 ადმინისტრაციულ ერთეულში საველე სამუშაოების ფარგლებში აზომილია და სამართლებრივი დამუშავება დასრულებულია 4 827 მიწის ნაკვეთი (1401.76 ჰა).

საანგარიშო პერიოდში მიმდინარეობდა ახალი პროექტი, რომლის მიზანია საქართველოს ისტორიულ-კულტურული მემკვიდრეობისა და ტურისტულად აქტიური არეალების, მუნიციპალური და მაგისტრალური გზების 360-გრადუსიანი პანორამული სურათების − ე.წ. ქუჩის ხედის მონაცემების წარმოება და „Google Maps“-ზე ინტეგრაცია. „Google Maps“-ზე უკვე განთავსებული მონაცემების ეფექტური ვიზუალური მხარდაჭერა შესაძლებელია ქუჩების 360-გრადუსიანი პანორამული სურათებით. პირველი კვარტლის მონაცემებით, აღწერილია სოფლის ტიპის ყველა დასახლებული პუნქტის სანავიგაციო მონაცემები ციფრულ ფორმატში საქართველოს ათ მუნიციპალიტეტში (საგარეჯო, ლანჩხუთი, ოზურგეთი, ჩოხატაური, სენაკი, მარტვილი, მესტია, წალენჯიხა, ჩხოროწყუ, ზუგდიდი), ასევე, განხორციელებულია სამუშაოები ქუჩების 360-გრადუსიანი გადაღების „Street View“ (ქუჩის ხედი) მიმართულებით და დასრულებულია ცხრა მუნიციპალიტეტში (თბილისი, საგარეჯო, მცხეთა, კასპი, რუსთავი, გარდაბანი, მარნეული, ბოლნისი, დმანისი). 

საანგარიშო პერიოდში გეოდეზიისა და კარტოგრაფიის სამსახურის პროგრამის ფარგლებში გამოცხადდა საერთაშორისო ტენდერი აეროგადაღების განხორციელების მრავალწლიანი გეგმის მიხედვით. მიმდინარეობს ტენდერში გამარჯვებული კომპანიის გამოვლენა.  აღნიშნული ტენდერით გათვალისწინებულია ქვეყნის ტერიტორიის აღმოსავლეთ ნაწილის, დაახლოებით,  10 077 კვ.კმ აეროგადაღების განხორციელება დ,ა შესაბამისად, ორთოფოტოგეგმების მომზადება. მიმდინარეობს სატენდერო დოკუმენტის დამუშავება ციფრული კარტოგრაფიული მასალის შესაქმნელად, რომლის ფარგლებშიც დასავლეთ საქართველოს გარკვეული ტერიტორია დაიფარება, ხოლო საფუძვლად გამოყენებული იქნება 2020 წელს განხორციელებული აეროგადაღების მასალების დამუშავების შედეგად შექმნილი მონაცემები.

6.6. მიწის ბაზრის განვითარება (WB) (პროგრამული კოდი 26 09)
განმახორციელებელი  − სსიპ „საჯარო რეესტრის ეროვნული სააგენტო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწინე-ბული მოცულობა
	საანგარიშო პერიოდის საკასო შესრულება 
	საკასო შესრულების % წლიურ დაზუსტებულ გეგმასთან მიმართებით

	26 09
	მიწის ბაზრის განვითარება (WB)
	15,000.0
	15,000.0
	1,823.4
	12.2%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

მსოფლიო ბანკის დაფინანსებით მიმდინარეობდა განსაკუთრებული სახელმწიფოებრივი და საზოგადოებრივი მნიშვნელობის მქონე პროექტი „მიწის ბაზრის განვითარება (WB)“.

საანგარიშო პერიოდში პროექტის განმახორციელებელი გუნდის მიერ წარმატებით მიმდინარეობდა სისტემური რეგისტრაციის ბიზნესპროცესი. მომზადდა საველე ტექნიკური სამუშაოების სპეციფიკაცია და პროექტის განსახორციელებელ სამუშაოთა სახელმძღვანელო. აღნიშნული დოკუმენტაცია შეთანხმდა მსოფლიო ბანკთან. პროექტის განმახორციელებელი გუნდის მიერ განახლდა ხარისხის მიწის კონსოლიდაციის ტექნიკური დავალება და შემუშავდა მიწის სისტემურები რეგისტრაციის სტრატეგიის სამუშაო დოკუმენტი.

2022 წლის პირველი კვარტლის მდგომარეობით, საგარეჯოს მუნიციპალიტეტის ადმინისტრაციულ ერთეულებში (ქალაქი საგარეჯო, ნინოწმინდა, წყაროსთავი, გიორგიწმინდა, ყანდაურა, შიბლიანი, იორმუღანლო, ლამბალო,  თულარი,  დუზაგრამა)  რეგისტრირებულია     7 135 მიწის ნაკვეთი. გორისა და ქარელის მუნიციპალიტეტების ადმინისტრაციულ ერთეულებში (რუისი, ურბნისი, ბრეთი და გიგანტი) რეგისტრირებულია 3 979 მიწის ნაკვეთი. თეთრიწყაროს მუნიციპალიტეტის ადმინისტრაციულ ერთეულებში (ჩხიკვთა, ჯორჯიაშვილი, ასურეთი, წინწყარო, დურნუკი, ხაიში, მარაბდა და გოლთეთი) დაიწყო რეგისტრაციის პროცესი და ამ ეტაპზე რეგისტრირებულია 452 მიწის ნაკვეთი. პროცესი მიმდინარეობს მსოფლიო ბანკთან შეთანხმებული გეგმის შესაბამისად, ე.წ. In-house მეთოდის გამოყენებით.
პროექტის ფარგლებში სრულდება მუშაობა და საბოლოო სატესტო რეჟიმში გაეშვა მიწის სისტემური რეგისტრაციის პორტალი. ინტერფეისი სრულად შემუშავებულია UX/UI დიზაინის მიხედვით. შეიქმნა ქონების საძებნი პარამეტრების დამატება/ქონებაზე დეტალური ინფორმაციის მოძიების ლოგიკა. ასევე, შექმნილია დაინტერესებული პირის მიერ აზომვის მოთხოვნის ფორმა.
6.11. ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა (პროგრამული კოდი 26 03)

პროგრამის განმახორციელებელი  − სსიპ „საქართველოს ეროვნული არქივი“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტე ბულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 03
	ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა
	6,719.5
	6,719.5
	1,714.1
	25.5%
	611.7


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში საარქივო მომსახურება შეუფერხებლად მიეწოდებოდა მოქალაქეებს, სხვადასხვა სახელმწიფო და კომერციულ ორგანიზაციას, მათ შორის:

· „მიწის ნაკვეთებზე უფლებათა სისტემური და სპორადული რეგისტრაციის სპეციალური წესისა და საკადასტრო მონაცემების სრულყოფის შესახებ“ სახელმწიფო პროექტის ფარგლებში სსიპ „საჯარო რეესტრის ეროვნული სააგენტოს“ მიერ მოთხოვნილ ინფორმაციასთან დაკავშირებით პასუხის სახით გაიგზავნა 6 883 წერილი;

· მოქალაქეთა მომართვის საფუძველზე დარეგისტრირდა და მომზადდა 3 828 სოციალურ-უფლებრივი ხასიათის საარქივო ცნობა;

· უნიკალური საარქივო მასალების გაცნობის მიზნით მკვლევართა დარბაზში იმუშავა 479-მა მკვლევარმა  (მათ შორის, 16 უცხოელი).

საგამოფენო პავილიონში  გაიხსნა გამოფენა:

· „ბერძნები საქართველოში“ − გამოფენა გაიხსნა და მიეძღვნა საბერძნეთის დამოუკიდებლობის დღეს;

· ონლაინ ფორმატში მომზადდა გამოფენა „მარო თარხნიშვილი − 130“ და მულტიმედიური გვერდი „ექვთიმე თაყაიშვილი“.

მიმდინარეობდა მუშაობა შემდეგი ღონისძიებების ორგანიზებაზე:

· ეროვნული არქივის ყოველწლიური საგანმანათლებლო პროექტი „საქართველოს პირველი დემოკრატიული რესპუბლიკა“;

· ეროვნული არქივის VII საერთაშორისო სამეცნიერო კონფერენცია „არქივთმცოდნეობა, წყაროთმცოდნეობა – ტენდენციები და გამოწვევები“;

· ახალი კინოპროექტი „თბილისის საარქივო ფილმების საერთაშორისო ფესტივალი“;

· ეროვნულ არქივში დაცული, „UNESCO“-ს მსოფლიო მეხსიერების რეესტრში შესული უძველესი ქართული ხელნაწერების „Google Arts & Culture“-ზე განთავსება.

ეროვნული არქივის საქმიანობისა და მისი პოპულარიზაციის მიზნით საანგარიშო პერიოდში მომზადდა:

· 19 სატელევიზიო სიუჟეტი;

· 26 ინტერნეტსტატია;

· 8 საგაზეთო პუბლიკაცია;

· 7 რადიოგადაცემა.

საკონსერვაციო-პროფილაქტიკური დამუშავება ჩაუტარდა:

· 120 ერთეულ ფოტოდოკუმენტს;

· 100 ერთეულ ფონოდოკუმენტს;

· 250 ერთეულ კინოდოკუმენტს

 ქაღალდისფუძიანი დოკუმენტების ფიზიკური დაცვის მიმართულებით:

· რესტავრაცია − 4 599 ფურცელი;

· ყდაში ჩასმა-ჩაკერება − 72 საქმე;

· საქმეთა შეკერვა − 2 274 საქმე.

განსაკუთრებული ღირებულების მქონე დოკუმენტების გადათვალიერების შედეგად შეირჩა:

· ქაღალდისფუძიანი დოკუმენტები − 25 შესანახი ერთეული;

· კინოდოკუმენტები − 85 შესანახი ერთეული;

· ფოტოდოკუმენტები − 200 შესანახი ერთეული;

· ფონოდოკუმენტები − 35 შესანახი ერთეული.

დოკუმენტების არსებობისა და მდგომარეობის შემოწმება:

· ქაღალდისფუძიანი დოკუმენტები − 40 689 შესანახი ერთეული;

· ფოტოდოკუმენტები − 200 შესანახი ერთეული.

ამასთან, საინფორმაციო-საძიებო სისტემის  შექმნისა და განვითარების მიზნით აღიწერა ჩანაწერები:

· მმართველობითი დოკუმენტაცია − 1 202  ერთეული;

· პირადი წარმოშობის დოკუმენტები − 247  ერთეული;

· სამეცნიერო-ტექნიკური დოკუმენტაცია − 1 671 ერთეული;
· კინოდოკუმენტები − 20 ერთეული;

· ფოტოდოკუმენტები − 85 ერთეული.

განსაკუთრებული ღირებულებების მქონე  დოკუმენტების გამოვლენის მიზნით გადამუშავდა:
· მმართველობითი დოკუმენტაცია − 565 ერთეული;

· ფოტოდოკუმენტები −170 ერთეული;

· პირადი შემადგენლობის დოკუმენტები − 1 425 ერთეული. 
საანგარიშო პერიოდში სახელმწიფო დაცვაზე აყვანილ იქნა: მმართველობითი ხასიათის სხვადასხვა  დოკუმენტი, ზაქარია ფალიაშვილის სახელობის ოპერისა და ბალეტის სახელმწიფო აკადემიური თეატრის სამეცნიერო-ტექნიკური დოკუმენტები; შპს „საქაგროპროექტის“ დოკუმენტები; რეჟისორ სოსო სტურუას  ფილმები: „ზარის დაბადება“, მესხეთის „ძველი“, „გაღმა მხარელნი“ და სხვა (DVD დისკი), 16 მმ-იანი პოზიტივები სპორტულ თემეტიკაზე და სხვა.  ამასთან, სსიპ „საქართველოს ეროვნულმა არქივმა“ საჩუქრად მიიღო გალაკტიონ ტაბიძის სამცხე-ჯავახეთში მოგზაურობის ამსახველი ფოტოსურათების ელექტრონული ვერსიები. 

საანგარიშო პერიოდში სსიპ „საქართველოს ეროვნული არქივის“ მიერ სახელმწიფო შენახვაზე მიღებულია:

· მმართველობითი დოკუმენტაცია − 2 687 ერთეული;

· სამეცნიერო-ტექნიკური დოკუმენტაცია − 2 091 ერთეული;

· კინოდოკუმენტები − 8 ერთეული;

· ფოტოდოკუმენტები − 250 ერთეული;

· ფონოდოკუმენტები − 6 ერთეული;

· პირადი შემადგენლობის დოკუმენტები − 1 462 ერთეული.

დოკუმენტების ელექტრონულად შენახვისა და გამოყენების მიზნით გაციფრულდა:

· წერილობითი დოკუმენტი − 350 000 ფაილი;

· ფოტოდოკუმენტი − 1 100 შესანახი ერთეული;

· კინოდოკუმენტი − 69 შესანახი ერთეული;

· ფონოდოკუმენტი − 11 შესანახი ერთეული.

საანგარიშო პერიოდში მიმდინარეობდა მუშაობა კინოკატალოგის შესაქმნელად, ელექტრონული არქივაციის სტრატეგიის დოკუმენტსა და დაკომპლექტების წყარო-ორგანიზაციათა რეესტრზე.
6.12. იუსტიციის სახლის მომსახურებათა განვითარება და ხელმისაწვდომობა (პროგრამული კოდი 26 07)
პროგრამის განმახორციელებელი  − სსიპ „იუსტიციის სახლი“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 07
	იუსტიციის სახლის მომსახურებათა განვითარება და ხელმისაწვდომობა
	6,340.0
	6,340.0
	1,502.2
	23.7%
	8,281.3


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პროექტ „მომხმარებლის ხმის“ ფარგლებში საანგარიშო პერიოდში დამუშავდა სსიპ „იუსტიციის სახლის“ ფილიალებიდან და სატელეფონო ცენტრიდან შემოსული 250 მომხმარებლის უკუკავშირის საფუძველზე შევსებული აპლიკაცია;

· იუსტიციის სახლმა უმასპინძლა სხვადასხვა ქვეყნის  8 დელეგაციას. დელეგაციებისთვის ჩატარდა ტურები იუსტიციის სახლის ფილიალებისა და საზოგადოებრივი ცენტრების მომსახურების სივრცეში, რა დროსაც მათ შესაძლებლობა ჰქონდათ, გასცნობოდნენ იუსტიციის სახლის კონცეფციასა და დანერგილ ინოვაციებს;

· სერვისების ხელმისაწვდომობის, მოქალაქეთა დროულად და ეფექტიანად მომსახურების მიზნით ბათუმის იუსტიციის სახლსა და ქობულეთის საზოგადოებრივ ცენტრში დაემატა მომსახურების სივრცეები, სადაც განხორციელდა რიგის მართვის ელექტრონული სისტემის (Qmatic orchestra 7) კომპონენტების (ტაბლოები, მონიტორები) მონტაჟი და ტესტირება; ასევე, სამუშაო პროგრამების, კომპიუტერების, მოწყობილობების, ინტერნეტის ქსელის ტესტირება;
· სსიპ „იუსტიციის სახლის“ მიერ მიწოდებული მომსახურების ხარისხის გაუმჯობესებისა და თანამშრომელთა კვალიფიკაციის ამაღლების მიზნით ჩატარდა სხვადასხვა სახის ტრენინგი სტაჟიორებისათვის; სატელეფონო ცენტრის, ფილიალების და ადმინისტრაციის თანამშრომლებისათვის;
· მიმდინარეობდა სსიპ „იუსტიციის სახლში“ დანერგილი სახელმწიფო და კერძო სექტორის სერვისების მიწოდება;

· მნიშვნელოვანი და მოსახლეობისთვის გასათვალისწინებელი ინფორმაცია ვრცელდებოდა როგორც სოციალური მედიის, ისე მასობრივი საკომუნიკაციო არხების გამოყენებით;

· საანგარიშო პერიოდში ჩხოროწყუს საზოგადოებრივ ცენტრში განხორციელდა ბუნებრივი აირის შიდა ქსელის მოწყობის სამუშაოები, ფოთის იუსტიციის სახლში შესრულდა ფილიალის ბუნებრივი გაზის გამანაწილებელ ქსელზე მიერთების სამუშაოები;

· თბილისის იუსტიციის სახლში შესრულდა დაზიანებული ჭერის ზოგიერთი ნაწილის სარემონტო სამუშაოები;

· მარტყოფის საზოგადოებრივ ცენტრში განხორციელდა შენობის სარემონტო სამუშაოები;

· ოზურგეთის იუსტიციის სახლში შეკეთდა დაზიანებული სახურავი.

სსიპ „იუსტიციის სახლის“ ფილიალებისა და საზოგადოებრივი ცენტრების მშენებლობის კუთხით მიმდინარეობდა ზესტაფონის, ახმეტისა და თერჯოლის იუსტიციის სახლების კონსტრუქციული ნაწილების სამშენებლო სამუშაოები.

6.13. ელექტრონული მმართველობის განვითარება (პროგრამული კოდი 26 05)
პროგრამის განმახორციელებელი  − სსიპ „ციფრული მმართველობის სააგენტო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 05
	ელექტრონული მმართველობის განვითარება
	3,783.8
	3,783.8
	1,161.6
	30.7%
	330.8


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

2021 წლის I კვარტლის მდგომარეობით, სსიპ „ციფრული მმართველობის სააგენტოს“ მომსახურებაში ჩართული იყო 32 ორგანიზაცია.

სსიპ „საქართველოს საკანონმდებლო მაცნეს“ მართვის ავტომატური საშუალებების სისტემასთან დაკავშირებული სამუშაოების ფარგლებში, შეიქმნა და დამკვეთთან გაიგზავნა ტექნიკური დავალებების (UploadMatsne, PublishMatsne, DesktopApp, MobileApp) პირველადი და კორექტირებული ვერსიები. ასევე, მიმდინარეობდა ვებგვერდის (matsne.gov.ge) ტექნიკური დავალების შექმნა და სისტემის შემადგენელი კომპონენტების შეთანხმება. 

„საქართველო-ევროკავშირის ასოცირების შეთანხმების განხორციელების დაგეგმვისა და მონიტორინგის ელექტრონულ სისტემაში (https://aa-monitoring.ge/), ღია მონაცემების პორტალზე (DATA.gov.ge), რეესტრთა რეესტრის პორტალსა (roi.gov.ge) და TFS - Trade Facilitation System-ში (tfs.ge) განხორციელდა ახალი მოდულების შესახებ ინფორმაციის მოძიება, ტექნიკური მხარდაჭერა და ინციდენტების კვლევა/გასწორება.

დასრულდა მსჯავრდებულთა/ბრალდებულთა აღრიცხვის სისტემის (OIS) სპეციალური აღრიცხვის მოდულის დეველოპმენტი; სისტემაში ჩაერთო ყველა შესაბამისი დაწესებულება; მოდული გაეშვა სამუშაო რეჟიმში სატესტო ვადით და ამოქმედდა ტექნიკური მხარდაჭერის სამსახური მისი მომხმარებლებისათვის; აეწყო მონიტორინგის სისტემა და მიმდინარეობდა დასახელებული მოდულის მდგრადობის მონიტორინგი.

სისხლის სამართლის საქმისწარმოების სისტემაში (cis.gov.ge) ხორციელდებოდა პროგრამის მომხმარებლების მართვა, ახალი მომხმარებლების დამატება, თანამდებობების ცვლილება და პროგრამასთან დაკავშირებული სხვა საკადრო საკითხების მენეჯმენტი; მიმდინარეობდა პრობლემურ ინციდენტებზე რეაგირება, აგრეთვე, პროგრამისა და მომხმარებლების ტექნიკური მხარდაჭერა.

პორტალ „my.gov.ge“-ზე „iframe“-ს სახით განთავსდა სსიპ „საჯარო რეესტრის ეროვნული სააგენტოს“ ახალი სერვისი − სამისამართო რეესტრი; ელექტრონული სერვისების ერთიან პორტალზე (my.gov.ge) დაშვების და ბანკის წარმომადგენლის სახელით სსიპ „საჯარო რეესტრის ეროვნული სააგენტოს“ სერვისების გამოყენების მიზნით მომზადდა ბანკების თანამშრომლებისთვის პორტალზე რეგისტრაციის და შემდგომი ქმედებების შესახებ დეტალური ინსტრუქცია; გაიმართა შეხვედრა სააგენტოში გამოსაგზავნი მინდობილობებისა და სხვა საჭირო რეკვიზიტებთან დაკავშირებულ საკითხებზე; შემუშავდა პორტალის ტექნიკური მხარდაჭერისა და ინციდენტების მართვის სისტემის ფუნქციონალი.

საანგარიშო პერიოდში მომსახურების მიმღებ ორგანიზაციებში მიმდინარეობდა კომპიუტერული ტექნიკის გამართვა; ოპერატიული სისტემების, დრაივერების, სამომხმარებლო და მომსახურების აპლიკაციების დაყენება.
ინფორმაციული უსაფრთხოების მოთხოვნების შესახებ კონსულტაცია გაეწიათ სს „დაზღვევის საერთაშორისო კომპანია ირაოს“, სს „სადაზღვევო კომპანია ჯი პი აი ჰოლდინგს“, შპს „შავი ზღვის ტერმინალს“, სს „საქართველოს ბანკს“, „ბიდიო დიჯითალს“, სს „თელასს“, „HT SOLUTIONS“-სა და შპს „იუაის“.
სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა  (პროგრამული კოდი 26 10)

პროგრამის განმახორციელებელი  − სსიპ „სახელმწიფო სერვისების განვითარების სააგენტო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 10
	სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა
	-
	-
	431,5
	-
	12,038.7



საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა
საანგარიშო პერიოდში „დამისამართების სისტემის სრულყოფის“ პროექტის ფარგლებში გასწორდა ქალაქ თელავში რეგისტრირებული 4 048 მოქალაქის ჩანაწერი. ქალაქ თბილისის სხვადასხვა რაიონში მიმდინარეობდა საველე და საოფისე სამუშაოები. დამისამართების ჯგუფების მიერ განხორციელდა  151 მისამართზე გასვლა, აღნიშნული მოთხოვნების და საველე სამუშაოების შესაბამისად დარედაქტირდა 14 422 მოქალაქის ჩანაწერი.
საარჩევნო სიების დაზუსტების მიზნით მიმდინარეობდა პროექტი „საარჩევნო სიების სრულყოფა“; კერძოდ, საანგარიშო პერიოდში შედგა სატელეფონო კომუნიკაცია იმ მოქალაქეებთან, რომლებიც სხვადასხვა მიზეზით ვერ ხვდებოდნენ საარჩევნო სიაში: დამუშავდა რუსთავში, გარდაბანსა და ბათუმში რეგისტრირებული 11, 160 იურიდიული ძალის არმქონე დოკუმენტის მფლობელი მოქალაქის მონაცემი და მათ მიეწოდათ ინფორმაცია დოკუმენტის შეცვლის აუცილებლობის შესახებ; სატელეფონო კომუნიკაციის შედეგად გამოვლინდა გარდაცვალების 60 ფაქტი. საველე სამუშაოების ფარგლებში, სავარაუდოდ გარდაცვლილ პირთა მოძიებისა და საარჩევნო სიიდან ამოღების მიზნით გადამოწმებულია 1,174 მისამართი, შედგენილია და სააგენტოს მონაცემთა ბაზაში დარეგისტრირებულია 173  გარდაცვალების ოქმი.  
საანგარიშო პერიოდში, სამოქალაქო აქტების დიგიტალიზაციის პროექტის ფარგლებში, დიგიტალიზებული და ციფრულ ფორმატში გადატანილია 204 447 აქტი. 
ინფორმაციული უსაფრთხოების საბჭოს გადაწყვეტილების საფუძველზე, დაგეგმილი ISO 27001 სტანდარტთან შესაბამისობის აუდიტის ფარგლებში, მომზადდა და შეთანხმდა აუდიტის პროგრამა და კითხვარი, დაიწყო აუდიტის პროცესი.
სააგენტოს მმართველ საბჭოზე გატანილ და დამტკიცებულ იქნა ინფორმაციული უსაფრთხოების დოკუმენტები:

· უსაფრთხოების საოპერაციო ცენტრის ჩარჩო (SOC Framework);
· კიბერუსაფრთხოების ინციდენტებზე რეაგირების პროცედურა;
· DLP და SIEM სისტემების მართვის სტანდარტი.
მომზადდა საქართველოს 2021-2030 წლების მიგრაციის სტრატეგიის 2021 წლის სამოქმედო გეგმის მონიტორინგის წლიური ანგარიშის პროექტი და „მიგრაციის საკითხთა სამთავრობო კომისიის შექმნისა და დებულების დამტკიცების შესახებ“ საქართველოს მთავრობის 2010 წლის 13 ოქტომბრის №314 დადგენილებაში შესატანი ცვლილებების პროექტის სამუშაო ვერსია (მსსკ-ის სამდივნოს მიერ). მიმდინარეობდა EMN-ის მიგრაციისა და თავშესაფრის ლექსიკონის (V. 7.0) ქართულენოვანი ვერსიის ცალკეული ტერმინის დაზუსტება კომისიის სამიზნე უწყებებთან, როგორც მიგრაციის მართვის პრაქტიკოსებთან. პარალელურად, მიმდინარეობდა ტერმინების ვალიდაცია ქართული მხარის მიერ მიწოდებული შენიშვნების მიხედვით ლექსიკონის ორიგინალი ვერსიის დახვეწის მიზნით.
ნორმატიული აქტების სისტემატიზაცია და მთარგმნელობითი ცენტრის განვითარება (პროგრამული კოდი 26 11)

პროგრამის განმახორციელებელი  − სსიპ „საქართველოს საკანონმდებლო მაცნე“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 11
	ნორმატიული აქტების სისტემატიზაცია და მთარგმნელობითი ცენტრის განვითარება
	-
	-
	-
	-
	485.5


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში სსიპ „საქართველოს საკანონმდებლო მაცნე“ ახორციელებდა ნორმატიული აქტების სახელმწიფო აღრიცხვას, სისტემატიზაციას და კანონმდებლობით დადგენილი წესით სამართლებრივი სისტემის საჯაროობის უზრუნველყოფას. ამ პერიოდში გამოქვეყნდა 1 484 დოკუმენტი, მათ შორის, დარეგისტრირდა 992 აქტი; სისტემატიზებულ იქნა 963 აქტი.

საანგარიშო პერიოდში მთარგმნელობითი ცენტრი ასრულებდა საქართველოს საკანონმდებლო და კანონქვემდებარე აქტების, ევროკავშირის სამართლებრივი აქტების, ასევე, სხვადასხვა სტრუქტურიდან შემოსული ცალკეული დოკუმენტის თარგმნა/რედაქტირებას, შემდგომში მათი საკანონმდებლო მაცნეს ოფიციალურ ვებგვერდზე ეტაპობრივად განთავსებისთის (https://matsne.gov.ge).

საანგარიშო პერიოდში მთარგმნელობითი ცენტრის მიერ ითარგმნა ევროკავშირის კანონმდებლობის 21 დოკუმენტი.

სულ საანგარიშო პერიოდში მთარგმნელობითი ცენტრის მიერ ითარგმნა 1 572 გვერდი, მათ შორის:

· საკანონმდებლო და კანონქვემდებარე აქტებში შეტანილი ცვლილებები (168 გვერდი). ზემოაღნიშნული აქტების უმეტესობა ხელმისაწვდომია „საქართველოს საკანონმდებლო მაცნეს“ ვებგვერდზე, ნაწილი რედაქტირებისა და სისტემატიზაციის სხვადასხვა ეტაპზეა;

· ევროკავშირის კანონმდებლობის 1 135 გვერდი;

· სხვადასხვა სტრუქტურიდან მიღებული დოკუმენტების 269 გვერდი.

საანგარიშო პერიოდში სულ დარედაქტირდა 1 637 გვერდი.

მთარგმნელობითი ცენტრი მუშაობდა ევროკავშირის კანონმდებლობის წყაროების დახარისხებაზე, მათი ინვენტარიზაციის შექმნასა და მათი ორიგინალების ტექსტების მთარგმნელობით პროგრამაში შესაყვანად მომზადებაზე, ევროკავშირის ნათარგმნი კანონმდებლობის  წყაროების შესაბამის დამუშავებაზე/დაფორმატებაზე მათი საკანონმდებლო მაცნეს ვებგვერდზე ეტაპობრივი გამოქვეყნებისთვის.

გარდა ამისა, საანგარიშო პერიოდში გაგრძელდა მთარგმნელობითი ცენტრის სერვერული ტერმინოლოგიური ბაზისა და მაცნეს ვებგვერდზე განთავსებული ტერმინოლოგიური ონლაინ ლექსიკონის განახლება.

საანგარიშო პერიოდში ტერმინოლოგიურ ბაზას დაემატა 500-ზე მეტი ახალი ტერმინი.

მიმდინარეობდა საქართველოს კანონმდებლობიდან ტერმინების მომდევნო ტექნიკური დამუშავება ევროკავშირის ერთიან ტერმინოლოგიურ ქსელ „ევროტერმბანკში“ ასატვირთად.
პრიორიტეტი  11. სასამართლო სისტემა

სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა (პროგრამული კოდი 26 12)

პროგრამის განმახორციელებელი −  სსიპ „აღსრულების ეროვნული ბიურო“

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში დაინტერესებულ პირებს გაეწიათ სააღსრულებო, გამარტივებული წარმოების, გადახდისუუნარობის, ფაქტების კონსტატაციისა  და სხვა მომსახურება.

სააღსრულებო წარმოების ფარგლებში 2 488 საქმეზე  მოხდა მორიგება და ვალის განწილვადება, ასევე, მხარეთათვის შესაძლო ნეგატიური შედეგების სიმწვავის შენელება სამართლებრივი საშუალებების გამოყენებით. გარდა ამისა, მხარეთა ინტერესების დაცვის სამსახურის მიერ განხორციელდა 7 683 მოქმედება, რაც გულისხმობს ანალიზების, რეკომენდაციებისა და ანგარიშების მომზადებას, აღმასრულებლებთან ერთად მისამართებზე გასვლას, გამოსახლებებსა და დემონტაჟებზე დასწრებას, მხარეებთან შეხვედრების ჩატარებას.
დასრულებულ საქმეთა დინამიკა, წინა წლის ანალოგიურ პერიოდთან შედარებით, 8 311 საქმით გაიზარდა და შეადგინა 35 690 საქმე, საიდანაც აღსრულდა  27 900 საქმე. 

საერთაშორისო დონეზე ურთიერთთანამშრომლობის გაღრმავებისა და პრაქტიკის გაზიარების მიზნით საანგარიშო პერიოდში მიმდინარეობდა მოლაპარაკება აღმასრულებელთა საერთაშორისო ასოციაციის (UIHJ) პრეზიდენტთან.
საანგარიშო პერიოდში შეიქმნა გამარტივებული საქმისწარმოების ციფრული პლატფორმა, რომლითაც მოქალაქეები სერვისზე მოთხოვნას სახლიდან გაუსვლელად, ელექტრონულად დაარეგისტრირებენ. ამავე დროს, პროგრამა მომხმარებელს საშუალებას აძლევს, თავისი საქმის მიმდინარეობას თვალყური ელექტრონულად მიადევნოს.

საანგარიშო პერიოდში გამარტივებული საქმისწარმოების მიმართულებით,

· მიღებულ იქნა 6 672 სააპლიკაციო განაცხადი;

· ყადაღა დაედო 2 287  უძრავ/მოძრავ ქონებას;

· დავალიანების გადახდის შესახებ ბრძანება გამოიცა 2 961 საქმეზე;

· მხარეთა შორის მორიგება დამტკიცდა 913 საქმეზე;

· სხვადასხვა შედეგით გამარტივებული წარმოება დასრულდა 4 611 საქმეზე.

საანგარიშო პერიოდში გადახდისუუნარობის საქმისწარმოების მიმართულებით მიმდინარეობდა 107 საქმის განხილვა (მეურვეობის 38 საქმე, გაკოტრების 67 საქმე, სააუქციონო მომსახურების 2 განაცხადი);

· დასრულდა 2 მეურვეობისა და 4 გაკოტრების საქმისწარმოება, 1 საქმე შეწყდა მეურვეობის, ხოლო 1 საქმე გაკოტრების ეტაპზე;

· განხილულ იქნა 5 განაცხადი კრედიტორული მოთხოვნის შესახებ, ჩატარდა 20 კრედიტორთა კრება;

· განხილულ იქნა ნებართვის გაცემასთან დაკავშირებული განცხადებები და გაიცა 651 ნებართვა;

· ჩატარდა 9 აუქციონი.

